
QUE É UN EQUIPO DE PROTECCIÓN INDIVI-
DUAL (EPI)?

Calquera equipo destinado a ser levado ou suxeitado 
polo traballador para que o protexa dun ou varios ris-
cos que poidan ameazar a súa seguridade ou a súa 
saúde, así como calquera complemento ou accesorio 
destinado para tal fin.

Non se consideran EPI:

 � A roupa de traballo corrente e os uniformes que non 
estean especificamente destinados a protexer a 
saúde ou a integridade física do traballador.

 � Os equipos dos servizos de socorro e salvamento.

 � Os equipos de protección individual dos militares, 
dos policías e das persoas dos servizos de mante-
mento da orde.

 � Os equipos de protección individual dos medios de 
transporte por estrada.

 � O material de deporte.

 � O material de autodefensa ou de disuasión.

 � Os aparatos portátiles para a detección e sinaliza-
ción dos riscos e dos factores de molestia.

Hai que ter en conta que:

 � O EPI non ten por finalidade realizar unha tarefa ou 
actividade senón protexernos dos riscos que a tare-
fa ou actividade presenta.

 � Debe ser levado ou suxeitado polo traballador e uti-
lizado da forma prevista polo fabricante.

 � Debe ser elemento de protección para o que o uti-
liza, non para a protección de produtos ou persoas 
alleas.

 � Os complementos ou accesorios cuxa utilización 
sexa indispensable para o correcto funcionamento 
do equipo e contribúan a asegurar a eficacia pro-
tectora do conxunto, tamén teñen a consideración 
de EPI.

Fo l las  de

OBRIGAS DO EMPRESARIO E DOS TRABALLADORES

Para a correcta xestión dos equipos de protección individual é conveniente arquivar, xunto cunha copia das Instru-
cións de uso dadas polo fabricante, unha ficha cos datos de cada equipo como a do modelo anexo: Modelo orien-
tativo de ficha de control dos EPI.

OBRIGAS XERAIS DO EMPRESARIO OBRIGAS DOS TRABALLADORES

 � Determinar os postos de traballo nos que deba reco-
rrerse ao uso de EPI e precisar, para cada posto, os 
riscos fronte aos que debe ofrecerse protección, as 
partes do corpo para protexer e o tipo de equipos 
que deberán utilizarse.

 � Elixir os equipos de protección individual e facilitar 
información sobre cada equipo.

 � Proporcionar gratuitamente aos traballadores os 
equipos de protección individual, repoñéndoos 
cando resulte necesario.

 � Velar polo correcto uso e mantemento dos EPI.

 � Utilizar e coidar correctamente os equipos de pro-
tección individual.

 � Colocar o equipo de protección individual despois 
da súa utilización no lugar indicado para iso.

 � Informar de inmediato o seu superior xerárquico 
directo de calquera defecto, anomalía ou dano apre-
ciado no equipo

Os equipos de protección individual poden clasificarse, considerando a parte do corpo que protexan, nos se-
guintes grupos:

 � Protectores da cabeza, como cascos e pezas de protección para a cabeza.

 � Protectores do oído, como protectores auditivos desbotables ou reutilizables, tipo “tapóns”, tipo “orelleiras”, 
etc.

 � Protectores dos ollos e da cara, como lentes e pantallas faciais.

 � Protectores das vías respiratorias, como equipos filtrantes de partículas, de gases e vapores, mixtos, equi-
pos illantes, etc.

 � Protectores de mans e brazos, como luvas, manoplas, manguitos e mangas.

 � Protectores de pés e pernas, como calzado de seguridade, cobrecalzado, polainas, xeonlleiras, etc.

 � Protectores da pel, como cremas de protección e pomadas.

 � Protectores do tronco e do abdome, como chalecos, chaquetas, mandís, cintos antivibracións, etc.

 � Protectores da totalidade do corpo, como equipos de protección contra caídas de altura, roupa de protec-
ción, etc.

CANDO HAI QUE USAR UN EPI?

Os equipos de protección individual deberán utilizarse 
cando existan riscos para a seguridade ou saúde dos 
traballadores que non puidesen evitarse ou limitar-
se suficientemente por medios técnicos de protección 
colectiva ou mediante medidas, métodos ou procede-
mentos de organización do traballo.

Orientacións de situacións nas que se deben utilizar 
os EPI:

 � Se despois da avaliación dun determinado risco, se 
comproba que as medidas técnicas e organizativas 
posibles non garanten que estas poidan evitar o 
risco.

 � Como medida transitoria cando a implantación das 
medidas de tipo técnico e organizativas requira de 
certo tempo, e ata que a devandita implantación se 
leve a cabo con plena eficacia.

 � En situacións para as cales non existen solucións 
técnicas razoables nin doutro tipo que permitan 
resolver o problema, ata que o progreso da técnica 
o permita.

 � As situacións onde se detectaron riscos e se pre-
senten dificultades de avaliación destes por non 
existir elementos apropiados para realizar a devan-
dita avaliación. O EPI que se utilice nestes casos 
ofrecerá o maior nivel de protección posible, inde-
pendentemente do nivel de risco.

 � Aquelas situacións de mantemento, reparación de 
avarías e transformación de equipos que, ao ser 
situacións ou condicións de traballo, frecuentemen-

Modelo orientativo de ficha de control dos EPI

FICHA DE CONTROL DO EPI

Datos do traballador

Nome e apelidos Nº matrícula/rexistro Idade Tarefa Antigüidade no posto

Datos comerciais do equipo

Marca:

Modelo:

Nº de serie:

Distribuidor:

Datos relativos ao uso do equipo

Condicións de uso:

Vida útil/data de caducidade:

Datos relativos ao mantemento do equipo

Descrición operación Prazo Responsable

1.

2.

3.

4.

Control de mantemento

Operación realizada Data Sinatura responsable

1.

2.

3.

4.

te imprevisibles, nas que os sistemas de protección 
poden estar anulados, requiran a utilización de EPI.

 � Cando se adquira un equipo de traballo como pode 
ser unha máquina, segundo se indique no “manual 
de instrucións” e tendo en conta o ámbito no que vai 
estar situada a máquina. 

 � Cando se traballa con substancias e preparados 
perigosos, segundo as indicacións das “fichas de 
seguridade” considerando o ámbito e as condicións 
nas que se vai utilizar o produto químico.

Véxase o grupo dalgúns sinais de obriga para o uso 
dos EPI na páxina 6.

Os equipos de protección individual proporcionarán 
unha protección eficaz fronte aos riscos que motivan 
o seu uso, sen supoñer por si mesmos ou ocasionar 
riscos adicionais nin molestias innecesarias. 

Deberán:

 � Responder ás condicións existentes no lugar de tra-
ballo, tales como temperatura (calor ou frío), humi-
dade ambiental, concentración de osíxeno, etcétera.

 � Ter en conta as condicións anatómicas e fisiolóxicas 
e o estado de saúde do traballador, é dicir:

a. Seleccionaranse aqueles EPI que mellor se 
adapten ás características persoais do usua-
rio. 

b. Os usuarios deben participar na elección. 

c. Hai que procurar que non ocasionen perdas 
significativas de facultades do usuario, como 
redución da súa capacidade visual, auditiva, 
respiratoria, etc. Cando isto non sexa posible, 
deberá complementarse con outras medidas 
que compensen a eventual redución. 

d. Considerar o peso e volume dos EPI.

 � Adecuarse ao portador, tras os axustes necesarios.

En caso de riscos 
múltiples que esixan 
a utilización simultá-
nea de varios equi-
pos de protección 
individual, estes de-
berán ser compati-
bles entre si e manter 
a súa eficacia en re-
lación co risco ou riscos correspondentes.

En calquera caso, os EPI elixidos deberán cumprir coa 
regulamentación que sobre comercialización (deseño e 
fabricación) lles afecta, co fin de garantir as esixencias 
técnicas que destes se requiren. As normas harmoni-
zadas ao deseño e á fabricación dos EPI defínense 
no Real decreto 1407/1992 do 20 de novembro, pos-
teriormente modificado polo Real decreto 159/1995 do 
3 de febreiro e outras disposicións. Coa colocación do 
marcado CE o fabricante declara que o EPI se axus-
ta ás esixencias indicadas no citado Real decreto e 
modificacións posteriores. Estas esixencias esenciais 
pódense verificar por medio de normas técnicas har-
monizadas en caso de que existan.

En cumprimento de todo isto, os equipos clasifícanse 
en tres categorías, seguindo procedementos diferen-
tes de certificación:

REQUISITOS DOS EPI

Débese comprobar o bo axuste do equipo.

CATEGORÍA I CATEGORÍA II CATEGORÍA III

Equipos destinados a protexer contra 
riscos mínimos.

Equipos destinados a protexer contra ris-
cos de grao medio ou elevado, pero non 
de consecuencias mortais ou irreversibles.

Equipos destinados a protexer contra 
riscos de consecuencias mortais ou irre-
versibles.

O fabricante pode certificar directa-
mente o cumprimento das esixencias 
esenciais de saúde e seguridade. 
Unha vez reunida a documentación 
técnica necesaria, o fabricante elabo-
rará unha “declaración de conformida-
de” e estampará en cada EPI e na súa 
embalaxe o “marcado CE”.

Previamente a certificar o cumprimento 
das esixencias, o fabricante debe some-
ter un prototipo do equipo ao control dun 
“organismo notificado”, que mediante a 
realización de probas preestablecidas 
determina ou non o cumprimento de ditas 
esixencias. Unha vez superado este “exa-
me CE de tipo” reunirá a documentación 
técnica necesaria e elaborará unha “de-
claración de conformidade” para poste-
riormente estampar en cada EPI e na súa 
embalaxe o “marcado CE”.

Neste caso, a fabricación do EPI está 
sometida á adopción por parte do fa-
bricante dun dos dous procedementos 
de control de calidade indicados no RD 
1407/1992 (“Sistema de garantía de ca-
lidade CE do produto final” ou “Sistema 
de garantía de calidade CE da produción 
con vixilancia”). Posteriormente e igual 
que nos casos anteriores, o fabricante 
reunirá a documentación técnica necesa-
ria, elaborará unha “declaración de con-
formidade” e estampará en cada EPI e 
na súa embalaxe o “marcado CE”. Neste 
caso o marcado será igual que nos EPI 
de categorías I e II máis o número dis-
tintivo de catro díxitos do organismo de 
control notificado para o control da fase 
de produción.

Especialmente salientable é a esixencia de subminis-
trar un folleto informativo xunto co equipo, elemento de 
grande utilidade no proceso de selección e uso. Isto 
supón que, se os equipos se adquiriron nun lote para o 
que obrigatoriamente ha de vir polo menos un folleto, 
é responsabilidade do empresario fotocopiar este folle-
to e entregalo con cada unidade de protección que se 
subministre aos traballadores.

O folleto informativo elaborado e entregado obrigato-
riamente polo fabricante cos EPI comercializados in-
cluirá, ademais do nome e o enderezo do fabricante e/
ou do seu mandatario na Unión Europea, toda a infor-
mación útil sobre:

 � Instrucións de almacenamento, uso, limpeza, man-
temento, revisión e desinfección. Os produtos de 
limpeza, mantemento ou desinfección aconsellados 
polo fabricante non deberán ter, nas súas condicións 
de utilización, ningún efecto nocivo nin nos EPI nin 
no usuario.

 � Rendementos alcanzados nos exames técnicos 
dirixidos á verificación dos graos ou clases de pro-
tección dos EPI.

 � Accesorios que se poden utilizar nos EPI e caracte-
rísticas das pezas de reposto adecuadas.

 � Clases de protección axeitadas aos diferentes niveis 
de risco e límites de uso correspondentes.

 � Data ou prazo de caducidade dos EPI ou dalgúns 
dos seus compoñentes.

 � Tipo de embalaxe adecuada para transportar os EPI.

 � Explicación das marcas, se as houbese.

 � Nome, enderezo e número de identificación dos 
organismos de control notificados que interveñen na 
fase de deseño dos EPI.

 � Se é o caso, as referencias das disposicións apli-
cadas para a estampación do marcado “CE”, cando 
ao EPI lle son aplicables, ademais, disposicións 
referentes a outros aspectos e que leven consigo a 
estampación do referido marcado.

Este folleto de información estará redactado de forma 
precisa, comprensible e, polo menos, na ou nas lin-
guas oficiais do Estado membro destinatario.

USO E MANTEMENTO DOS EPI

A utilización, o almacenamento, o mantemento, a lim-
peza, a desinfección cando proceda, e a reparación 
dos equipos de protección individual deberán efectuar-
se de acordo coas instrucións do fabricante.

Salvo en casos particulares excepcionais, os equipos 
de protección individual só poderán utilizarse para os 
usos previstos.

As condicións en que un equipo de protección deba ser 
utilizado, en particular no que se refire ao tempo duran-
te o cal haxa de levarse, determinaranse en función de:

 � A gravidade do risco.

 � O tempo ou frecuencia de exposición ao risco.

 � As condicións do posto de traballo.

 � As prestacións do propio equipo.

 � Os riscos adicionais derivados da propia utilización 
do equipo que non puidesen evitarse.

Os equipos de protección individual estarán destina-
dos, en principio, a un uso persoal. Se as circunstan-
cias esixisen a utilización dun equipo por varias per-
soas, adoptaranse as medidas necesarias para que iso 
non orixine ningún problema de saúde ou de hixiene 
aos diferentes usuarios.

ELECCIÓN DUN EPI

Para a elección dos equipos de protección individual, 
o empresario deberá levar a cabo as seguintes actua-
cións:

 � Analizar e avaliar os riscos existentes que non poi-
dan evitarse ou limitarse suficientemente por outros 
medios.

 � Definir as características que deberán reunir os 
equipos de protección individual para garantir a súa 
función, tendo en conta a natureza e magnitude dos 
riscos dos que deban protexer, así como os factores 
adicionais de risco que poidan constituír os propios 
equipos de protección individual ou a súa utilización. 

 � Comparar as características dos equipos de protec-
ción individual existentes no mercado coas definidas  
segundo o sinalado no parágrafo anterior.

Véxase o esquema para elección dos EPI na páxina 7

Así mesmo, deberá proporcionarlles instrucións prefe-
rentemente por escrito sobre a forma correcta de utili-
zalos e mantelos.

O manual de instrucións ou a documentación informati-
va facilitados polo fabricante estarán a disposición dos 
traballadores.

O empresario garantirá a formación e organizará, se é 
o caso, sesións de adestramento para a utilización de 
equipos de protección individual, especialmente cando 
se requira a utilización simultánea de varios equipos de 
protección individual que pola súa especial complexi-
dade así o faga necesario.

O empresario deberá informar os traballadores, previa-
mente ao uso dos equipos, dos riscos contra os que os 
protexen, así como das actividades ou ocasións nas 
que deben utilizarse. Informará de:

 � Actividades ou ocasións nas que se debe utilizar o 
EPI.

 � Risco fronte ao que protexe e as súas limitacións.

 � Utilización correcta, seguindo instrucións do fabri-
cante e complementándoo cando fose necesario 
mediante carteis ilustrativos.

 � Mantemento deste como garantía da súa eficacia.

A formación e información debería comprender polo menos os seguintes aspectos:

 � O efecto que sobre a saúde dos traballadores produce o risco e como pode presentarse; isto permítelles 
entender as razóns polas cales deben utilizar EPI.

 � Cales son as partes do corpo ou vías de entrada que se deben protexer.

 � As limitacións que un EPI presenta, co fin de que os traballadores non se vexan expostos a situacións fronte 
ás cales o EPI non presenta garantías.

FORMACIÓN E INFORMACIÓN

Antes de utilizar un EPI, asegúrese de:

 � Se é adecuado fronte ao risco e as consecuencias graves de que nos protexe. Non todo vale para todo.

 � Coloque e axuste correctamente o EPI seguindo as instrucións do fabricante, siga as indicacións do “folleto 
informativo” e a formación e información que respecto ao seu uso recibiu.

 � Comprobe o ámbito no que o vai utilizar.

 � Mire as limitacións que presenta e utilíceo unicamente neses casos, se supera as devanditas limitacións o EPI 
non ten eficacia, sería equivalente a non levar protección.

 � Léveo posto mentres estea exposto ao risco.

SINAIS DE USO OBRIGATORIO DE EPI

 � Os EPI deberán utilizarse cando existan riscos para a seguridade ou saúde dos traballadores que non pui-
desen evitarse ou limitarse suficientemente por medios técnicos de protección colectiva ou mediante medi-
das, métodos ou procedementos de organización do traballo.

 � Proporcionarán unha protección eficaz fronte aos riscos que motivan o seu uso, sen supoñer por si mesmos ou 
ocasionar riscos adicionais nin molestias innecesarias. 

 � Estarán destinados a un uso persoal. A utilización, o almacenamento, o mantemento, a limpeza, a desin- 
fección cando proceda, e a reparación dos equipos de protección individual deberán efectuarse de acordo coas 
instrucións do fabricante.

 � O empresario deberá proporcionar gratuitamente aos traballadores os equipos de protección individual, así 
como facilitar a información e formación necesaria sobre cada equipo.

 � Non se debe adquirir ningún EPI que non cumpra as seguintes condicións: “marcado CE” e folleto informa-
tivo redactado de forma precisa, comprensible e, polo menos, na ou nas linguas oficiais do Estado onde se 
comercializa.

LEMBRE

Identificación de 
perigos

Estimación de riscos.

Valoración de riscos

Toma de decisións

Ausencia de 
medidas. Cando 

non se pode evitar 
suficientemente 
por medidas de 

protección
colectivas

Factores para a 
utilización do EPI

Mercado

Tempo de exposición

Vías de entrada ou partes 
do corpo a protexer

Características do lugar 
de traballo

Características 
anatómicas e fisiolóxicas

Estado de saúde 
do usuario

Folletos 
informativos

Determinación do grao 
de corrección

Comparación folletos /  
requisitos técnicos

Completar ficha para a 
“Avaliación de riscos 

no uso dos EPI”

Consulta cos 
traballadores e probas 

“in situ”

Toma de 
medidas, métodos 
ou procedementos 

de organización 
do traballo.

Fin

Poden ter orixe:
 - Mecánica
 - Eléctrica
 - Térmica
 - Química
 - Física
 - Biolóxica

Unha vez 
coñecida a orixe 

é necesario 
identificar o foco 

ou os focos 
xeradores de 

riscos

Persiste 
o risco?

Non

Si

Selección

Oferta

Consulta

ESQUEMA DE SELECCIÓN DUN EPI

